
剧名  Name of Play  : 弊家伙，老细唔见咗! 

剧作者 Script writer  : 何文祖老师 

 

故事大纲 Synopsis : 

 

 

大家有没有想过天空没有太阳，早上没有阳光，电视没有画面，而银包又没有钱呢? 这些事情

固然恐怖，但对于剧中的年青人来说，简直是小事一桩，因为他们面对的是更大的危机，至于

是什么危机，就是返工到月尾出粮的时候，老板无故失踪的危机。你没有听错，是老板无缘无

故失踪的大…危…机! 

第一场  《老细去咗边?》 

 

旁白        ：(后台) 各位朋友大家好！你地有无谂过天空无咗太阳，日头无咗阳光，电视无咗画面，而银包又无

哂钱呢? 呢 D 事情固然恐怖，但对于以下呢班年青人黎讲简直系湿湿碎。因为佢地面对嘅系更大的

危机，之于系咩危机，就系打打下工去到差唔多月尾出粮嘅时候，无厘头咁唔见咗老细嘅危机。你

无听错，系无厘头咁唔见咗老细的大…危…机! 

(幕开) 

(办公室内上班时间，除了摄影师外，其他员工偷懒地工作) (电话响) 

公关         ：(接电话)喂，梦星星娱乐，有咩帮到你?！想要歌手唱 PARTY，你想要咩歌手呀? PETER PAN?等我

睇下个期先……OK啦，8000 元两首歌……吓？3000 蚊叫 PETER PAN 唱 3 首歌?你以为我地无生意

可以收平 D? 我地系梦星星娱乐，唔系蒙盛盛娱乐呀，无钱就唔好叫歌星唱歌啦，你都傻 GE。(收

线) 

化妆师      ：(娘娘腔)PA 姐姐，PA 姐姐，做咩咁嬲姐，对皮肤唔好架，费时一阵我又要帮妳做 FACIAL。 

公关          ：咩我地生意真系咁差咩！收多少少钱都唔得? 

化妆师      ：乖女，唔好发脾气，其实都无咩所谓啦，收平 D 接多 D JOB，人人有工做(指向其他人)，你话唔

好咩? 

公关          ：喂，你睇吓个只 MAGGIE 姐！(二人偷望 MAGGIE)由朝早返工照镜照到依家，咩都唔驶做，人工

仲要系全公司最高!难为咗阿强(指向强)，执相执到无停手，想吊颈都无时间。 

化妆师      ：老细梗系 LIKE 佢先至咁快做到经理啦！(紧张)唔讲，呀姐过紧来!(弹回位) 

MAGGIE   ：(大声) 各位停一停， 听我讲几句。(各人望向经理)最近公司生意唔好，我好想了解下发生咩

事…(大家互相对望)唔好周围望，逐个讲。就你先啦，阿康。 

化妆师      ：吓！我呀? 我剩系识化妆…我…我唔晓啊… 

MAGGIE  ：咁阿强呢? 

阿强          ：经理你见啦，我执相靠对眼，都无时间用个脑。 

MAGGIE  ：你，NANCY，你负责搵生意，点解搞成咁? 

公关           : MAGGIE 姐，妳唔系失忆吓！上年社会运动加中美毛衣战，个市系点大家都知啦，我已经尽力接

JOB，不过有 D 价钱太低，我唔想做烂个市。 

MAGGIE  ：公司有 RULES！睇嘢唔好咁短线，可能个客会再搵我地呢? 

公关          ：(突爆)个客话要 PETER PAN 3000 蚊唱 3 首歌！我都想为公司好姐，3000 蚊 3 首呀，MAGGIE 

姐，妳成日陪老细唱 K，不如妳去唱(拍枱走人)。 

(康想追出) 

MAGGIE：唔好理佢。 

音乐总监 ：(举手)身为音乐总监我想讲两句……其实我地 D 歌手系有 D OUTDATED。唔系话唱得唔好，系唔够

新鲜。 

MAGGIE ：唔够新鲜? 

音乐总监 ：即系要继续搵新人，唔识教到佢地识，形象应该更 SHARP 更鲜明。 

MAGGIE ：(兴奋)讲得好！BEN 你有咩意见? 

音乐助理  :  我…我无意见 

音乐总监 ：但系公司要预多少少 BUDGET 搵人同训练，MAGGIE 姐！ 

MAGGIE ：放心，我依家就搵老细倾.(走后台)(各人回位工作)(过一会回来)各位，你地有无见过或者搵过老细? 

音乐总监 ：我前日 EMAIL 段 DEMO 佢无覆。 

阿强         ：呢几日都无见佢返公司。 

化妆师      :  话时话真系唔见佢喎。 

MAGGIE  :  等我再打多次电话先。(众人望 MAGGIE) (去了留言信箱)喂老细，MAGGIE 呀，听到我呢个 CALL

就快 D 覆我啦。 

音乐总监 ：老细好少咁无交带。 

化妆师     ：(惊)老细会唔会因为 D 生意睇唔开…… 

摄影师     ：早知帮佢影定多 D 靓相！等佢屋企人有得选择，摆车头都唔失礼。 

化妆师     ：我…我从来都未试过帮死人化妆架!我好惊啊! 

MAGGIE ：够啦！唔好再嘈啦! 

(公关回到 OFFICE) 

化妆师    ：NANCY，老细失踪咗。 

公关         ：月尾先玩失踪，MAGGIE 姐，咁份粮点算先?有无搵佢屋企? 

MAGGIE ：佢无亲无故，自己一个人住，公司无佢地址。我睇过公司 ACCOUNT， 应该出到呢两三个月粮。 

音乐总监 ：唉，出粮都搞成咁，莫讲话要搞新人培训。 

MAGGIE ：我会继续联络老细，有详消息再 WHATSAPP 大家。 

音乐总监 ：咁我地要唔要搵佢? 

MAGGIE ：等我搵就得啦。 

音乐总监 ：OK。收到。咁依家仲做唔做试音? 

MAGGIE  :  AUDITION 照做， 大家千祈唔好将老细失踪件事扬出去! 

化妆师     ：死啦，我依家觉得公司好好好恐怖。 

公关           :  咩意思? 

化妆师       : (鬼声) 点知下一个消失的系边个? 

公关         ：神经，有汗出无粮出先至系最恐怖! 

第二场  《试音大会》 

 

(试音大会现场，除化妆师及公关外，其他员工均出席，试音者在后台开声） 

(试音主评是音乐总监，MAGGIE 经理亦是坐上客，音乐助理拿着名单负责流程，摄影师负责拍摄试音者) 

音乐助理   : (指示试音者甲入场)查若高，到你啦。 

音乐总监  ：你系查若高?  

试音者甲  ：系，我系查若高。 

音乐总监  ：你…你有无第二个名? 

试音者甲  ：无，不过有人叫我查高若，EM。。系啦，查高若(傻笑)。 

音乐总监  ：OK，阿高若，呀若高，你依家可以开始啦。 

(音乐开始，幼稚儿歌一首，试音者甲未能跟音调及节拍唱歌) 

音乐总监   : (不耐烦)(按下钉钉) 够了，够了，你可以走了。 

试音者甲 ：(无耐) 我仲未唱完……! 

音乐总监 ：下星期将收到我地通知，请……（试音者甲开门离开） 

音乐助理 ：(指示试音者乙入场)万纪柏，到你啦。(再大声)万纪柏，到你啦! 

试音者乙 ：吓，到我啦?(冲入场) 

MAGGIE   : (笑)你叫万纪柏?点解会有咁 GE 名? 系味真名? 

试音者乙   : (迟几秒)我唔知啊，我由细到大都系咁叫，咩都唔知。 

MAGGIE   : (笑)START WHEN YOU ARE READY。 

(音乐开始) (韩国女团歌一首)(试音者乙尝试又唱又跳，惟节拍永远都慢) 

MAGGIE   : (大笑) 哈哈哈，(按下钉钉)够啦，够啦，我想问边位帮你改名的?佢真系有 D 见地喎!(哈哈大笑) 

你可以走啦。 

试音者乙 ：(傻笑)多谢欣赏，多谢多谢，我仲有一只舞想跳俾你地睇…… 

MAGGIE   : 够啦，你跳得好好啦，下星期将收到我地通知，请…… 

音乐总监 ：今天劳累咗成日都无一个好，真系激死！系咪已经见哂所有人? 

音乐助理  : (看着名单)仲有一个叫 KELVIN 嘅。 

MAGGIE ：快 D 叫佢入黎。 

音乐助理 ：KELVIN，到你啦。 

KELVIN    ：到我，非常好。 

音乐总监 ：你系 KELVIN?(KELVIN 点头)可以开始。 

(音乐起，KELVIN 唱得很好，亦有台风，KELVIN 唱完副歌为止) 

(音乐总监及 MAGGIE 拍手) 

音乐总监  ：EXCELLENT，我非常满意你的表现。 

MAGGIE    : 你愿唔愿意同我地公司合作? 

KELVIN      : MY PLEASURE。 

MAGGIE    : 咁就好啦，一阵我地签份合约，恭喜你成为梦星星娱乐的一份子。 

KELVIN     ：OH，THANK YOU! 

音乐总监  ：依家你可以出去休息下，等一阵我地会有同事同你签约。 

KELVIN     ：YEAH，SEE U GUYS! 

MAGGIE    : (放松)好啦，终于搵到个正常 D! 

音乐总监  ：黎紧日子仲要有排训练，希望佢可以更有进步。话时话，有无老细消息呀? 

MAGGIE    : 暂时无啊!我每日早晚都搵佢…… 

音乐总监  ：佢唔出现我地点挨落去? 

MAGGIE   : 唉，唯有见步行步啦…… 

(暗灯) 

 

 

 

 

 

 

 

 

 

 

 

 

 

 

 

 

 

 

 

 


